
ABSTRACT

Maxillary and mandibular impacted canines represent a
frequently clinical problem and their treatment generally
requires an interdisciplinary approach. In this study, the
presence of retained canines was analyzed for the 5-year
period (2020-2024) in two dental clinics in Tirana. The
findings show that the percentage of retained canines is
more frequent in maxilla 3.5% compared to the percent-
age of retained canines in the mandible with 1.7%. The
study identified a higher number of cases in females and
observed that most patients were asymptomatic.

ABSTRAKTI

Kaninét e retinuar maksillaré dhe mandibularé pérfagéso-
jné njé problem klinik qé haset shpesh dhe trajtimi i tyre
kérkon né pérgjithési njé qasje ndérdisiplinore. Né kété
studim u analizua prania e kaninéve té retinuar pér periud-
hén 5 vjecare (2020-2024) né dy klinika dentare né Tirané.
Gjetjet tregojné se pérgindja e kaninit té retinuar éshté mé
e shpeshté né maksillé 3.5% krahasuar mé pérqgindjen e
kaninit té retinuar né mandibulé me 1.7%. Studimi identi-
fikoi njé numér mé té larté té rasteve te femrat dhe tregoi
se shumica e pacientéve ishin asimptomatiké.

Fjalét kyce: kanini i retinuar, eruptim, maksillé, mandib-
ulé.

Hyrje

Trajtimi ortodontik i kaninit té retinuar mbetet njé sfidé
pér stomatologét duke pérfshiré ekspozimin kirurgjikal
té dhémbit té retinuar, ndjekur nga ndérhyrja ortodon-
tike pér ta pozicionuar até né harkun dentar. Humbja e
kockés, resorbimi i rrénjéve dhe recesioni gingival rreth
dhémbéve té trajtuar jané disa nga ndérlikimet mé té za-
konshme g€ hasen [1].

Dhémb i retinuar mund té pérkufizohet si pozicioni in-
frakockor i dhémbit pas kohés sé pritshme té daljes [2,3].
Duke marré parasyshé kohén mesatare té eruptimit té
tyre, kaninét konsiderohen té retinuar, kur ata mbesin pa
eruptuar né nofull minimumi 2 vjet mé gjaté se koha me-
satare e eruptimit té tyre, ndérkohé qé formimi i rrénjés
sé tyre ka pérfunduar (ata nuk kané mé forcé eruptive).

Pér shkak té modelit té radhés sé eruptimit, kaninét maksil-
laré jané té dytét mé té prekur pas molaréve té treté pér sa
i pérket retinimit [4]. Retinimi i kaninit maksillar ndodh
aférsisht né 2% té popullsisé dhe éshté dy heré mé i zakon-
shém tek femrat sesa tek meshkujt. Incidenca e kaninéve
té retinuar né maksillé éshté mé shumeé se dyfishi i asaj né
mandibullé; né 8% té pacientéve retinimi né maksillé éshté
bilateral [5]. Péraférsisht njé e treta e tyre jané té€ vendo-
sur né anén labiale ndérsa dy té tretat jané té vendosura

né anén palatinale [6, 7]. Me diagnostikimin e hershém,
trajtimin e duhur kirurgjik dhe ortodontik, mund té arri-
het rregullimi i simetrisé dhe okluzionit duke pérmirésuar
pamjen e pacientit dhe funksionin e pértypjes.

Kaninét maksillar preken 20 heré mé shpesh se kaninét
mandibularé. Né maksillé zakonisht eruptimi ndjek kété
rradhé: incizivé, paramolaré dhe mé pas kaninét. Ata
jané dhémbét e fundit qé eruptojné (pérve¢ molaréve
té treté) dhe duhet té kalojné njé distancé té konsider-
ueshmemeé té gjaté nga vendi i formimit deri né okluzion.
Eruptimi i tillé ndikon gé kaninét né maksillé té€ preken
mé shpesh nga retinimi [8]. Njé arsye tjetér g€ con né njé
retinim mé té shpeshté té kaninéve né maksillé mund té
jeté hapésira e kufizuar pér eruptim, pasi kaninét maksil-
laré eruptojné midis dhémbéve qé tashmé jané né oklu-
zion [9]. Kaninét mandibularé normalisht eruptojné
para kaninéve maksillaré. Nése rradha e eruptimit éshté
e favorshme, kaninét duhet té eruptojné pérpara para-
molaréve. Kaninét e pérhershém mandibularé zakonisht
eruptojné rreth moshés 10-11 vjeg [10]. Kaninét mandib-
ularé humbasin aftésiné e tyre pér té eruptuar pér shkak
té pozités dhe kéndit jo té pérshtatshém né nofullén e
poshtme [10]. Prevalenca e retinimit té kaninit mandib-
ular éshté raportuar té jeté 0.92-1.35% [13], ndérsa preva-
lenca e transmigrimit té kaninit mandibular éshté gjetur
té jeté 0.1-0.76% [8,9,11,12,14, 15].

Qéllimi i studimit

Qéllimi i kétij studimi éshté vlerésimi i frekuencés sé
kaninit té retinuar né maksillé dhe mandibulé pér periu-
dhén 2020-2024 né dy klinikat dentare private né Tirané.

Materiali dhe metoda

Jané ekzaminuar 224 pacienté gjaté viteve 2020-2024,
né dy klinika dentare né Tirané. Pacientét iu nénshtru-
an trajtimit ortodontik me aparate ortodontike fikse dhe
té 1évizshme. N€ mesin e tyre u identifikuan pacientét
me kaniné té retinuar. Pér identifikimin e kaninéve té
retinuar éshté béré ekzaminimi klinik dhe radiologjik
(Figura 1A-B, 2) i pacientéve.

Pér té konstatuar retinimin e kaninit, u pérdorén shenjat
e méposhtme klinike:

= Eruptimi i vonuar i kaninit té pérhershém maksillar dhe
perzistimi i kaninit t€ quméshtit né harkun dentar.

* Eruptimi i vonuar i incizivit lateral maksillar, animi
distal ose migrimi i tij.

= Proinklinimi i incizivéve mandibular.

Figura 1 Grafi panoramike. A Kanin i retinuar né anén e djathté
té maksillés. B Kanin i retinuar né anén e majté té maksillés.

Figura 2 Grafi panoramike. Kanin i retinuar né mandibulé.

Kéto pérkufizime jané pérdorur edhe né studime té ng-
jashmé [4].

Té dhénat e pacientéve té evidentuara né kartelat
mjekésore u pérdorén pér kété studim dhe u regjistruan
né njé database excel-i pér analizé statistikore.

Rezultatet

Né Tabelén 1 jané paragqitur frekuenca dhe pérqindja e
pacientéve sipas gjinisé. Nga 224 pacienté jané 151 (67%)
femra dhe 73 (33%) meshkuj. shumica jané té gjinisé fem-
ra, rreth 2 heré mé shumeé femra sesa meshku;j.

Tabela 1 Numri i pacientéve té paraqitur pér trajtim ortodontik sipas
gjinisé.

Gjinia Frekuenca (n) Pérgindja
Femra 151 67%
Meshkuj 73 33%
Gjithsej 224 100%

Né Tabelén 2 jané paraqitur rastet me kanin té retinuar,
ku nga 224 pacienté gjithésej jané 12 raste me kanin té
retinuar, prej té ciléve 8 né maksillé dhe 4 né mandib-
ulé. Vihet re se pérgindja e kaninit té retinuar éshté mé
e madhe né maksillé (3.5%) krahasuar mé pérqgindjen e
kaninit té retinuar né mandibulé (1.7%).

Tabela 2 Numrii pacientéve me kaniné té retinuar.

Frekuenca (n) Pérgindja
Numri total i pacientéve 224 100%
Raste me kaniné té retinuar 12 5,35%
Né maksillé 8 3.57%
Né mandibulé 4 1.78%

Né Tabelén 3 jané paragqitur rastet me kanin té retinuar
sipas gjinisé dhe nofullés. Nga 8 raste me kaniné té ret-
inuar né maksillé 3 ishin meshkuj dhe 5 femra. Nga 4
raste me kaniné té retinuar né mandibulé 1 ishte i gjinisé
mashkullore dhe 3 té gjinisé femérore.Kaninét e retinuar
ishin bilateral vetém tek njé rast dhe unilateral né shtaté
raste. Né dy pacienté u vu re prania e kaninit té qumésh-
tit né momentin e diagnostikimit. Kanini i retinuar ishte
unilateral tek té katért pacientét. Né tre raste u vuné re
kaniné té retinuar né anén e djathté dhe njé né anén e
majté. Asnjé nga pacientét nuk kishin té dhéna nga an-
amneza pér raste traumatike dhe nuk vuanin nga ¢rreg-
ullime sistemike.

Tabela 3 Shpérndarja e rasteve me kanin té retinuar sipas gjinisé dhe
nofullés.

Gjinia Maksillé Mandibulé Gjithsej
Femra 5 3 8
Meshkuj 3 1 4
Gjithsej 8 4 12

Sipas studimit toné pérqgindja e kaninit té retinuar éshté
mé e larté né maksillé (3.5%), krahasuar mé pérgindjen
e kaninit té retinuar né mandibulé (1.7%). Kjo pérputhet
edhe me studime té tjera [3,5,9].

Né studimin toné evidentohen dy heré mé shumé fem-
ra sesa meshkuj me kanin té retinuar né mandibul. Né
dy studime té kryera nga Aydin me bp. [16] vihen re mé
shumeé pacienté femra sesa meshkuj me kanin té retinu-
ar. Pér dallim nga kéto rezultate, né studimin e kryer nga
Agastra me bp. [4] vihen re mé shumé meshkuj se femra
té prekura. Kjo éshté gjetur gjithashtu edhe né njé studim
sistematik qé ka analizuar kété dukuri [17]. Né studimin e
Yavuz me bp. [18] u gjetén mé shumé kaniné té impaktuar
né anén e djathté se né anén e majté. Ndérsa né studimin
e kryer nga Agastra me bp. jané gjetur mé shumé kaniné
té impaktuar né anén e majté [4]. Né studimin toné nuk
kemi béré njé analizé té kétillé.

Disa prej mospérputhjeve midis studimeve né lidhje me
shpeshtésiné e shfagjes sé kaninit té retinuar por dhe
diferencat né karakteristikat té tjera mund té jené pér
shkak té dallimeve metodologjike si dhe popullatave té
ndryshme té marra né studim.

Kaninét e retinuar maksillaré dhe mandibularé pér-
faqésojné njé problem klinik qé haset shpesh dhe trajtimi
i tyre kérkon né pérgjithési njé qasje ndérdisiplinore. Stu-
dimi yné tregon gé kanini i retinuar mé shpesh paraqitet
né maksillé sesa né mandibulé. Studime t€ métejshme
jané té nevojshme pér té patur njé informacion mé té
gjeré pér vlerésimin e kaninéve té retinuar né Shqipéri
me géllim marrjen e masave pér zhvillimin e protokol-
leve efektive pér diagnostikim dhe trajtim.

